“INFINBANK” МОБИЛ ИЛОВАСИДАН ФОЙДАЛАНГАН ҲОЛДА
ОНЛАЙН ТАРТИБДА КРEДИТ БЕРИШ ТЎҒРИСИДА

ОММАВИЙ ОФЕРТА

Мазкур Оферта бир томондан чет эл капитали иштирокидаги “Invest Finance Bank” акциядорлик-тижорат банки (кейинги ўринларда Банк деб юритилади) ва бошқа томондан Масофавий банк хизмати (МБХ) орқали кредит олувчи жисмоний шахс (кейинги ўринларда Қарз олувчи (Карта эгаси) деб юритилади) ўртасида шартнома тузиш мақсадида ишлаб чиқилган.

Кредит (кредит лимити) янги чиқарилган кредит картага ёки ушбу Банк маҳсулотидан фойдаланган Банк мижозллари учун илгари чиқарилган амалдаги картага ўтказиш орқали берилади.

Банкнинг кредит картаси Ўзбекистон Республикасида доимий яшовчи Ўзбекистон Республикаси фуқароларига берилади.

Кредит бериш шартларига розилик билдириш билан Қарз олувчи (Карта эгаси) Банкнинг жисмоний шахсларга мўлжалланган расмий оммавий офертаси бўлган, “INFINBANK” мобил иловасидан фойдаланган ҳолда кредитни онлайн равишда тақдим этиш ҳақидаги ушбу Офертани қабул қилади. Мазкур розилик Банк учун потенциал Қарз олувчи (Карта эгаси)нинг  кредит  аризасини дастлабки кўриб чиқиш учун асос бўлиб хизмат қилади. Агар Банк Қарз олувчи (Карта эгаси)нинг розилигини (аризасини) маъқулласа, Банк Қарз олувчи (Карта эгаси)га индивидуал кредитлаш шартларини тақдим этади.
“INFINBANK” мобил иловасида кредит олишдан олдин Қарз олувчи (Карта эгаси) учун индивидуал шартлар белгиланади. Офертани қабул қилиш орқали Қарз олувчи (Карта эгаси) томонидан кредитнинг индивидуал шартларига розилик билдириш тасдиқланади.

Кредитнинг индивидуал шартлари Қарз олувчи (Карта эгаси) ҳар сафар кредит олаётганида жорий даврдаги таҳлил асосида алоҳида белгиланади. Қарз олувчи (Карта эгаси) SMS-хабарномани тасдиқлаш орқали кредитнинг индивидуал шартлари билан танишиб уларга розилик билдирганлигини ва ушбу шартларни қабул қилганлигини тасдиқлайди. 
Потенциал Қарз олувчи (Карта эгаси) “INFINBANK” хизматларидан илгари фойдаланган Банк мижози бўлган тақдирда SMS-хабарномани тасдиқлаш орқали Мазкур Офертага розилик билдирган, индивидуал кредит шартларини қабул қилган ва Мазкур Офертада ва индивидуал кредит шартларида кредит ажратилишини тасдиқлаган ҳисобланади. Қарз олувчи (Карта эгаси) “INFINBANK” хизматларидан фойдаланиш учун илк маротаба мурожаат қилган тақдирда шартноманинг қоғоз шаклини имзолаш талаб этилади. Бунда, потенциал Қарз олувчи (Карта эгаси) Банкнинг тегишли филиалига ташриф буюриши ва кредит бериш тўғрисидаги Шартномани қоғоз шаклини имзолаши шарт. Агар илк маротаба мурожаат қилган потенциал Қарз олувчи (Карта эгаси), унинг кредит олиш учун тақдим этган аризаси Банк томонидан маъқулланганидан сўнг, Банк маъқуллаган кундан бошлаб 60 календарь кун ичида Кредит бериш тўғрисидаги шартномани имзолаш учун Банкнинг тегишли филиалига келмаса, Банк кредит беришни рад этиш ҳуқуқига эга.

Потенциал Қарз олувчи (Карта эгаси) Банкнинг кредитга лаёқатлилик даражаси ва бошқа маълумотларини баҳолашда фойдаланиладиган скоринг модели тижорат сири эканлиги ва махфийлиги бўйича оферта шартларини тасдиқлаш орқали тушунганлигини маълум қилади.

Потенциал Қарз олувчи (Карта эгаси) қуйидаги ҳолларда Банк сабабларини унга кўрсатмасдан ҳам кредит беришни рад этишга ҳақли эканлиги шартини қабул қилади:

· Қарз олувчи (Карта эгаси)ни ва у тақдим этган маълумотларни таҳлил қилишнинг барча тегишли босқичларидан муваффақиятли ўтмаслик ва/ёки;

· Мавжуд кредитлари бўйича айни вақтда муддати ўтган қарздорликлари мавжуд бўлганда;

· Қарз юки кўрсаткичи бўйича белгиланган меъёр талабига жавоб бермаган ҳолда. 
Потенциал Қарз олувчи (Карта эгаси) кредитни беришни рад этиш борасидаги саволлар бўйича Банкка нисбатан ҳеч қандай даъво қилмасликни ўз зиммасига олади.

Мазкур оферта Банк томонидан исталган вақтда бу ҳақида Банкнинг веб-сайти — www.infinbank.com сайтида хабар бериш орқали бекор қилиниши мумкин. 

Оферта бекор қилинганлиги тўғрисидаги Хабарнома жойлаштирилган куннинг эртаси кунидан бошлаб мазкур Оферта бекор қилинган ҳисобланади. Ушбу Хабарнома жойлаштирилган куннинг эртаси кунидан бошлаб қабул қилинган розилик хатлари кўриб чиқилмайди.  
Оммавий оферта бекор қилинган кундан олдин тузилган шартномалар, ушбу шартномаларда назарда тутилган шартлар сақланган холда 20 кун давомида ўз кучини йўқотмайди.  
Мазкур оферта шартноманинг қуйидаги муҳим шартларини ўз ичига олади:

 “INFINBANK” мобил иловасидан фойдаланган ҳолда онлайн тарзда кредит бериш тўғрисидаги шартнома Ўзбекистон Республикаси Фуқаролик Кодексининг 367-моддаси ва 369-моддаси 2-қисмига мувофиқ тузилади ва жисмоний шахс ушбу Шартномада кўзда тутилган ва жисмоний шахс томонидан ушбу офертанинг барча шартларини Мазкур шартноманинг қуйида баён этилганлар ҳақидаги шартларига нисбатан бирон бир истисно ва чекловларсиз сўзсиз қабул қилинишини англатадиган ҳаракатларни амалга оширган пайтдан бошлаб кучга киради:
1. ШАРТЛАР ВА ТАЪРИФЛАР
Ушбу шартномага мувофиқ қуйида келтирилган атамалар ва тушунчалар қуйидаги маъноларда ишлатилади:
	Банк
	АТБ “InFinBank”, Амалиёт бошқармаси, унинг филиаллари, мини банклари ва Банк хизматлари марказлари.

	“INFINBANK” мобил иловаси
	Онлайн тартибда омонатлар очиш, кредит олиш, шахсий ҳисобварақни назорат қилиш ва бошқариш, мобил телефон орқали исталган жойда нақд пул ишлатмасдан ушбу ҳисобварақдаги пул маблағларини тасарруф этишга имкон берувчи хизмат.

	Қарз олувчи (Карта эгаси)
(Кейинги ўринларда Қарз олувчи (Карта эгаси))
	Жисмоний шахс: Ўзбекистон Республикасида доимий яшовчи, барқарор тасдиқланган даромадга эга бўлган ва “InFin Creditcard” кредит картасини (кейинги ўринларда — кредит картаси) олиш учун Банкка электрон тартибда ариза йўллаган ва мазкур Шартномани тузган Ўзбекистон Республикаси фуқароси. Карта Банкнинг мулки ҳисобланади ва Банк томонидан Карта эгасига маълум муддатга фойдаланиш учун берилади.

	Кредит
	Мазкур Шартномага мувофиқ Банк томонидан Қарздор - “InFin Creditcard” картаси эгасига лимит доирасида фойдаланиш мақсадида тақдим этилган қарз маблағлари.

	Индивидуал кредит шартлари
	Қарз маблағларининг йиллик фоиз ставкасини, миқдорини аниқлайди, шунингдек Тарафларнинг бериладиган ссуда параметрлари доирасида муносабатларини тартибга солади

	Кредит картаси
	“InFinBank” АТБ (Амалиёт бошқармаси, унинг филиаллари, мини банклари ва Банк хизматлари марказалри) томонидан чиқарилган, Қарз олувчи (Карта эгаси)нинг Кредит лимити доирасида операцияларни амалга ошириши учун мўлжалланган банк картаси.

	Автоматик сўндириш картаси
	Кредитни сўндириш мақсадида пул маблағларини автоматик равишда ечиб олиш учун Қарз олувчи (Карта эгаси) томонидан тақдим этилган жисмоний шахснинг пластик картаси.

	Дебет карта
	“InFinBank” АТБ (Амалиёт бошқармаси, унинг филиаллари, мини банклари ва Банк хизматлари марказалри) томонидан чиқарилган ва ўзаро ҳисоб-китобларни амалга ошириш учун мўлжалланган жисмоний шахснинг пластик картаси.

	Кредит лимити
	Қарз олувчи (Карта эгаси) фойдаланиши учун Банк томонидан белгиланган тартибда ўрнатиладиган ва қайта тикланадиган, янгиланадиган ссуданинг максимал миқдори.

	Сўмдаги картанинг махсус ҳисоб рақами (СКМҲР)
	Жисмоний шахсларнинг пластик карталари билан ўзаро ҳисоб-китобларни амалга ошириш учун Қарз олувчи (Карта эгаси) номига очиладиган/очилган сўмдаги картанинг махсус ҳисоб рақами.

	Тарифлар
	Мазкур оферта матнида тўхталиб ўтилмаган, 1-иловада кўрсатилган тарифлар

	Автоматик сўндириш
	Қарз олувчи (Карта эгаси)нинг Автоматик тўлаш картаси/Кредит картаси/Карточкасидан қарзни сўндириш мақсадида автоматик тарзда пул маблағларини ечиб олиш жараёнидир. Автоматик сўндириш жараёни  Банкда  жадвал бўйича ҳар куни бир неча марта амалга оширилади. Кредит учун кунлик ҳисобланган фоизлар автомат сўндириш орқали кунлик сўндирилиб борилади. Асосий қарз тўлови бир ойда бир мартта белгиланган кунда ечилади. Картада сўндириш учун етарли миқдорда маблағи бўлмаган тақдирда картани етарли маблағлар билан тўлдириш талаб қилинади.

	Қарз олувчи (Карта эгаси)нинг шахсий маълумотлари
	Қарз олувчи (Карта эгаси)га оид бўлган ёки уни аниқлашга имкон берадиган электрон, қоғоз ва (ёки) бошқа моддий ахборот воситаларида қайд этилган маълумотлар

	Қарз олувчи (Карта эгаси)нинг шахсий маълумотларини қайта ишлаш
	Қарз олувчи (Карта эгаси)нинг шахсий маълумотларини йиғиш, тизимлаштириш, сақлаш, ўзгартириш, тўлдириш, фойдаланиш, тақдим этиш, тарқатиш, ўтказиш, шахссизлаштириш ва йўқ қилиш бўйича бир ёки бир қатор тадбирларни амалга ошириш.

	Суғурталовчи
	Суғурталовчи — тегишли турдаги суғуртани амалга ошириш учун лицензияга эга бўлган ва кредит қайтарилмаган тақдирда суғурта шартномасига мувофиқ суғурта бадалини (суғурта суммасини) тўлаш мажбуриятини қабул қилган тижорат ташкилоти бўлган юридик шахс.

	Кредит таъминоти
	Кредитни қайтармаслик хавфидан суғурта қилиш ва/ёки кредит бўйича таъминотнинг Кредит лимити суммасининг камида 125% миқдоридаги бошқа ҳар қандай ликвидли тури (Ўзбекистон Республикасининг амалдаги қонунчилигига мувофиқ). Шунингдек, Банк томонидан кредитлар портфелини суғурталаш ҳам мумкин. Бундан ташқари, амалдаги қонунчиликка мувофиқ бошқа ҳар қандай таъминот тури қабул қилиниши мумкин.


2. ШАРТНОМАНИНГ МАВЗУСИ
2.1. Мазкур Шартнома Тарафлар ўртасидаги Банк томонидан Қарз олувчи (Карта эгаси)га кредит картасини тақдим этиш билан боғлиқ ўзаро муносабатларни тартибга солади.
2.2. Мазкур шартнома бўйича кредит лимити индивидуал кредит шартлари билан белгиланади. 

2.3. Банк томонидан тақдим этиладиган кредит бўйича фоизлар Қарз олувчи (Карта эгаси)нинг ссуда қарздорлиги мавжуд қолдиғига нисбатан индивидуал кредит шартлари билан белгиланадиган миқдорда ҳисобланади.
2.4. Қарз олувчига бериладиган кредитнинг максимал миқдори 30 000 000,00 (Ўттиз миллион) сўмни ташкил этади.
2.5. Кредит бўйича фоиз ставкаларининг миқдори йилига 35,99% ни ташкил қилади. Кредитдан фойдаланганлик учун фоизлар Қарздорнинг кредит картасидан чиқим қилинган (ишлатилган) кундан бошлаб ҳисобланади. Фоиз ставкаси тури — қатъий ўрнатилган.
2.6. Кредит карта бўйича кредит линияси 24 (йигирма тўрт) ой муддатга берилади.
2.7. Кредит таъминоти:
· Кредит портфели Банк томонидан суғурталанади.       

2.8. Агар Қарз олувчи (Карта эгаси)нинг тегишли СКМҲРга  мос бўлган амалдаги Кредит картаси ёки Карточкаси бўлса, Кредит лимити амалдаги Кредит картаси/Карточкасига ёки Қарз олувчи (Карта эгаси)нинг хоҳишига биноан янги Кредит картасини очиш орқали амалга оширилади.
2.9. Агар Қарз олувчи (Карта эгаси)да амалда бўлган Кредит картаси бўлмаса, Банк, Қарз олувчи (Карта эгаси)нинг Картани чиқариш учун аризасига биноан, уч иш куни ичида Қарз олувчи (Карта эгаси)га СКМҲР очади, Карточкани тайёрлайди ва уни ПИН-кодлар билан бирга Қарз олувчи (Карта эгаси)га топширади. Карточкани қабул қилаётганида, Қарз олувчи (Карта эгаси) ўзининг шахсини тасдиқловчи ҳужжатининг асл нусхасини тақдим этиши шарт.

2.10. Кредит картасининг амал қилиш муддати карточканинг олд қисмида кўрсатилган. Банк Қарз олувчи (Карта эгаси) учун беш календарь йили давомида амал қиладиган Кредит картасини чиқаради. Кредит карта чиқарилган кундан бошлаб ва амал қилиш муддати узайтирилган охирги санадан бошлаб амал қилиш муддати тугагандан сўнг, Қарз олувчи (Карта эгаси) Кредит картасининг амал қилиш муддатини узайтириш учун банкка мурожаат қилиши ёки картани қайтадан чиқариш учун масофадан туриб, мобил илова орқали ёки бошқа мавжуд усуллар билан ариза топшириши керак. 
2.11. Қарз олувчи (Карта эгаси) Кредит картасидан фойдаланган ҳолда Банк томонидан мазкур Шартнома доирасида тақдим этиладиган қуйидаги турдаги операцияларни амалга ошириши мумкин:
· Банкнинг кредит линиясидан белгиланган лимит доирасида фойдаланиш;

· Товарлар ва кўрсатилган хизматлар, бажарилган ишлар учун нақдсиз шаклда тўловларни амалга ошириш;

· Банкнинг  банкоматлари ва кассаларидан ҳамда бошқа банкларнинг банкомат ва кассаларидан  нақд пул олиш;
· Банк кассалари орқали нақд пул маблағларини СКМҲРга киритиш;

· Ўзбекистон Республикасининг амалдаги қонунчилигига мувофиқ иш ҳақи ва унга тенглаштирилган бошқа тўловларни, шунингдек Қарз олувчи (Карта эгаси)нинг бошқа ҳисобварағидаги маблағларни нақд пулсиз шаклда СКМҲРга ўтказиш;

· Карточка ва СКМҲР бўйича маълумотлар олиш;
· Банкнинг тегишли мобил иловаси орқали чет эл валютасини сотиб олиш.
2.12. Банк амалдаги Банк тарифларига (1-илова) мувофиқ операцияларни амалга ошириш учун Қарз олувчи (Карта эгаси)дан комиссия тўловини олади.
2.13. Мазкур шартнома бўйича барча ҳисоб-китоблар сўмда амалга оширилади.
2.14.Кредит картадаги пул маблағларидан Ўзбекистон Республикаси қонунчилигида тақиқланмаган мақсадларда фойдаланиш мумкин.
3. УМУМИЙ ҚОИДАЛАР
3.1. Банк томонидан Қарз олувчи (Карта эгаси)га қайтариб беришлик, фоиз тўлашлилик, таъминланганлик ва муддатлилик тамойилларига амал қилган ҳолда кредит карта чиқариш (зарур бўлганда) орқали қайта тикланадиган кредит линияси тақдим этилади.
3.2. Кредит лимитининг ойлик камайиши кредит лимити миқдорининг 4,1% фоизини ташкил этади. Охирги ойда эса лимит миқдори кредит лимитининг умумий миқдорининг 5,7% фоизини ташкил этади.

3.3. Ўз вақтида тўламаганлик ёки тўловни минимал тўлов суммасидан кам миқдорда амалга оширганлик учун, кредитни қайтаришни кечиктирганлик учун ​– кунига муддати ўтган қарзнинг 0,25% фоизи миқдорида, лекин асосий қарзнинг 50% фоизидан дан кўп бўлмаган миқдорда фоиз туловллари ҳисобланади.
3.4. Кредит лимитини сўндириш учун тўловлар мазкур шартнома тузилган кундан бошлаб қуйидаги тартибда амалга оширилади:

· Муддати ўтган асосий қарз бўйича – сўндириш кредит лимитининг жорий суммасидан ошиб кетган асосий қарз бўйича қарздорлик суммасига нисбатан, Автоматик сўндириш жараёнининг бажарилиши орқали кредит линияси камайтирилган кунда амалга оширилади. Кредит линияси ойига бир марта камайтирилади. Агар  Қарз олувчи кредитни ойнинг  11 ва 31 саналари (ҳар иккала сана ҳам  шу оралиққа киритилади)  оралиғида олган бўлса,   кредитни сўндириш санаси ҳар ойнинг 10 санаси ҳисобланади.
· Муддати келган асосий қарз бўйича – асосий қарзни сўндириш Автоматик сўндириш жараёни ишга туширилганда Кредит картасидан, карта ҳисобварағида қолдиқ бўлганда, муддати ўтган асосий қарз ва фоизлар сўндирилганидан сўнг мавжуд қолдиққа нисбатан амалга оширилади ва бунда лимит бўйича тегишли сумма қайта тикланади.
· Фоизлар бўйича – фоизларни сўндириш Автоматик сўндириш жараёни ишга туширилганда, Процессинг марказида Кредит картаси бўйича ҳақиқий қолдиқ мавжуд бўлган вақтда, асосий қарзнинг ҳақиқий қолдиғига нисбатан ҳисобланган суммада амалга оширилади.

4. ТАРАФЛАРНИНГ МАЖБУРИЯТЛАРИ
4.1. Банк қуйидаги мажбуриятларни ўз зиммасига олади:
4.1.1. Қарз олувчини ва Қарз олувчи томонидан тақдим этилган маълумотларни таҳлил қилишнинг барча тегишли босқичлари муваффақиятли ўтказилган тақдирда, шунингдек Қарз олувчи томонидан тегишли таъминотни тақдим этиш бўйича мажбурият ва бошқа мажбуриятлар бажарилган тақдирда, Қарз олувчи (Карта эгаси)га мазкур шартнома тузилган кундан бошлаб 3 (уч) иш куни ичида индивидуал кредит шартларига асосан белгиланган миқдорда картага кредит картаси бўйича кредит лимитини тақдим этиш.

4.1.2. Кредит бўйича маблағларини ҳисобга олиш учун ссуда ҳисобварағини, шунингдек кредит лимитига хизмат кўрсатиш учун барча керакли, тегишли ҳисобварақларни очиш.
4.2. Қарз олувчи (Карта эгаси) қуйидагиларга мажбур:
4.2.1. Кредитни, шунингдек у бўйича ҳисобланадиган фоизларни мазкур Шартномада кўзда тутилган муддатларда қайтариш:
· кредитни сўндириш ҳисобварағига иш ҳақи ва унга тенглаштирилган бошқа тўловларни ўтказиш;

· кредит картада керакли миқдордаги пул маблағининг мавжудлигини таъминлаш;

· Банк кассалари орқали нақд пул ўтказиш.

4.2.2. Кредитдан фойдаланганлик учун Банкка мазкур Шартномада ва Банкнинг амалдаги тарифларида назарда тутилган миқдорда фоизлар ва комиссия тўловларини тўлаш.
4.2.3. Зарурат туғилганда Банкнинг сўровига биноан, Қарз олувчи (Карта эгаси)нинг молиявий ва мулкий ҳолатини тасдиқловчи ҳар қандай ҳужжатни Банкдан тегишли сўров олинган вақтдан бошлаб 3 иш куни ичида Банкка тақдим этиш.

4.2.4. Фамилияси, исм-шарифи, яшаш жойи, иш жойи ўзгарган тақдирда, бундай ўзгаришлар амалга оширилган кундан бошлаб 1 кун ичида Банкка ушбу ўзгаришлар ҳақида ёзма равишда хабар бериш.

4.2.5. Кредит олишдан олдин Банкка мазкур Шартноманинг 2.7-бандига мувофиқ тегишли таъминотни тақдим этиш, таъминотни рўйхатдан ўтказиш, расмийлаштириш бўйича барча харажатларни ўз зиммасига олиш ва таъминот объекти йўқотилган  тақдирда,  йўқотилган кундан бошлаб икки иш куни  ичида уни алмаштириш.
4.3. Қарз олувчи (Карта эгаси) мазкур Шартнома тузилгандан сўнг ва Қарз олувчи (Карта эгаси) мазкур шартнома бўйича кредит олгунига қадар бепул асосда кредит олишдан бош тортиш ҳуқуқига эга, шунингдек қарзни муддатидан олдин исталган вақтда, ҳеч қандай жарима тўламасдан сўндириш ҳуқуқига эга.

5. ТАРАФЛАРНИНГ ЖАВОБГАРЛИГИ
5.1. Банк қуйидаги ҳолларда мазкур шартномани бекор қилиш ва Қарз олувчи (Карта эгаси)дан ссуда қарздорлигини муддатидан олдин сўндиришни ва ҳисобланган фоизларни тўлашни талаб қилиш ҳуқуқига эга:

а) Қарз олувчи (Карта эгаси) асосий қарзни ва ҳисобланган фоизларни тўлаш муддатини бузса ёки мазкур Шартномада кўзда тутилган бошқа мажбуриятларни бажармаса;

б) мазкур Шартноманинг амал қилиш муддати давомида Қарз олувчи (Карта эгаси)нинг молиявий ва мулкий аҳволи сезиларли даражада ёмонлашса;

в) Қарз олувчи (Карта эгаси) кредит олиш учун Банкка кредит бериш тўғрисида қарор қабул қилиш учун муҳим аҳамиятга эга бўлган масалалар бўйича ёлғон ёки тўлиқ бўлмаган маълумотни тақдим этган бўлса;

г) мазкур Шартнома ва Ўзбекистон Республикасининг амалдаги қонунчилигида назарда тутилган бошқа ҳолларда.
5.2. Қарз олувчи (Карта эгаси) кредитни ва у бўйича фоизларни ўз вақтида ва тўлиқ тўлаш, шунингдек қарзни ундириш бўйича суд харажатларини ва Банкнинг Қарз олувчи (Карта эгаси) ўз мажбуриятларини бажармаслиги ёки керакли тартибда бажармаслиги оқибатида кўрган бошқа зарарларини қоплаш учун Банк олдида ўзининг барча мол-мулки билан жавоб беради. 
5.3. Қарз олувчи (Карта эгаси) томонидан мазкур Шартнома шартлари бузилган тақдирда, Қарз олувчи (Карта эгаси) Банкка Қарз олувчининг барча банклардаги барча ҳисобварақларидан (шунингдек карта ҳисобрақамларидан) Банк мазкур Шартнома бўйича ўз талабларини қондириши учун зарур бўлган суммани Қарз олувчининг розилигисиз ва ҳеч қандай шартларсиз ечиб олиш ҳуқуқини тақдим этади, Қарз олувчи (Карта эгаси) эса,  бу билан Банкка ечиб олиш ҳуқуқини беради ва бундай ечиб олиш бўйича ҳеч қандай эътироз билдирмайди. 

5.4. Банкнинг айби билан кредит тақдим этилмаган ёки ўз вақтида тақдим этилмаган тақдирда, Банк Қарз олувчи (Карта эгаси)га 1 БҲМ миқдорида жарима тўлайди. 

6. МАХФИЙЛИК
6.1. Банк Қарз олувчи (Карта эгаси) томонидан кредит карталаридан фойдаланиб амалга ошириладиган операциялар сир тутилишини кафолатлайди.

6.2. Қарз олувчи (Карта эгаси) ҳақидаги, у томонидан Кредит картадан фойдаланган ҳолда амалга оширилган операциялар ҳақидаги маълумотлар ҳуқуқни муҳофаза қилиш идораларига, судга, суд ижрочиларига, Кредит бюроларига, шунингдек бошқа ваколатли органларга фақат Ўзбекистон Республикасининг амалдаги қонунчилигида назарда тутилган ҳолларда ва тартибда тақдим этилиши мумкин.
7. НИЗОЛИ ҲОЛАТЛАРНИ ҲАЛ ҚИЛИШ
7.1. Тарафларнинг мазкур Шартномани бажариши жараёнида юзага келадиган барча низоли ҳолатлар Тарафлар томонидан ўзаро мақбул ечимни ишлаб чиқиш мақсадида олдиндан кўриб чиқилиши керак.

7.2. Агар юзага келган келишмовчиликларни музокаралар йўли билан ҳал этиш имкони бўлмаса, Тарафлар ўртасидаги низолар Банк жойлашган жойдаги судда ҳал қилинади. Бунда, муддати ўтган қарзларни, шунингдек ҳисобланган фоизларни ундириш мақсадида, Банк Ўзбекистон Республикасининг амалдаги қонунчилигига мувофиқ нотариал ижро ёзувини олиш учун тегишли нотариал идорага мурожаат қилиш ҳуқуқини ўзида сақлаб қолади.
8. ФОРС-МАЖОР
8.1. Тарафлар мазкур Шартнома бўйича мажбуриятларнинг қисман ёки тўлиқ бажарилмаганлиги учун, агар бу бажарилмаслик ёки қисман бажарилмаслик Шартнома тузилгандан кейин юзага келган, Тарафлар мавжуд чоралардан фойдаланиб олдини олишининг имкони бўлмаган, бартараф этиб бўлмайдиган кучлар (форс-мажор) ҳолатлари натижасида юзага келган бўлса жавобгарликдан озод қилинадилар.

8.2. Бартараф этиб бўлмайдиган кучлар ҳолатлари ваколатли органлар томонидан белгиланган тартибда тасдиқлангандагина форс-мажор ҳолатлари деб ҳисобланади.

8.3. Агар мазкур ҳолатлар уч ойдан кўпроқ давом этса, ҳар бир тараф Шартномани бекор қилиши мумкин. Бундай ҳолда, Шартнома бажарилмаган қисмида бекор қилинади ва Тарафлар бажарилган ва бажарилмаган қисмлар бўйича якуний ҳисоб-китобларни амалга оширадилар.
9. ШАРТНОМАНИНГ АМАЛ ҚИЛИШ МУДДАТИ
9.1. Шартнома Қарз олувчи (Карта эгаси) томонидан қабул қилинган пайтдан бошлаб кучга киради.

9.2. Шартнома кредит карта бўйича кредитлаш даврида амал қилади ва кредит у бўйича фоизлар тўлиқ сўндирилганидан сўнг бекор қилинади.

10. ЯКУНИЙ ҚОИДАЛАР
10.1. Мазкур Шартномада белгиланмаган шартлар Ўзбекистон Республикасининг амалдаги қонунчилигига мувофиқ тартибга солинади.
10.2. Шахсий маълумотлар тўғрисидаги қонун ҳужжатларининг талабларига мувофиқ, Қарз олувчи (Карта эгаси) Банкнинг ўз фаолиятини олиб бориши, Банкнинг мазкур Шартнома шартларини бажариши, шунингдек, Ўзбекистон Республикаси қонунчилигига зид бўлмаган бошқа мақсадлар учун учун Қарз олувчи (Карта эгаси)нинг ҳар қандай шахсий маълумотларини Банк томонидан қайта ишланиши ва фойдаланилиши учун Банкка муддатсиз розилик беради. Шунингдек, Қарз олувчи (Карта эгаси) Банкка мазкур Шартномани бажариш мақсадида ўз шахсий маълумотларини учинчи шахсларга беришига розилик беради. 
10.3. Қарз олувчи (Карта эгаси), Банкдан Банк хизматларини тарғиб қилиш билан боғлиқ реклама материалларини барча алоқа воситаларидан жумладан, лекин шу билан чекланиб қолмасдан почта жўнатмалари, СМС жўнатмалари, овозли жўнатмалар, электрон почта жўнатмалари ва бошқалардан фойдаланган ҳолда, тўғридан-тўғри алоқа ўрнатиш орқали олишга розилик беради.
Офертага 1-илова
	Комиссия тури
	Комиссия миқдори

	Чиқариш:

	1
	Миллий валютадаги UZCARD кредит картасини чиқариш 
	Комиссиясиз

	2
	Миллий валютадаги HUMO кредит картасини чиқариш 
	Комиссиясиз

	Банк карта ҳисобварағини юритиш:

	3
	Банк кассаларида ўрнатилган терминаллар орқали банк карталаридан нақд пул ечиш
	Суммадан 0,3%

	4
	Банк банкоматлари орқали банк карталаридан нақд пул ечиш
	Суммадан 1 %

	5
	Картадан товар ва хизматлар учун тўловларни амалга ошириш
	Комиссиясиз

	6
	Банк карта ҳисобварағига пул маблағларини ўтказиш
	Комиссиясиз

	7
	Карта ҳисобварағида қолган маблағ учун фоизларни ҳисоблаш
	Кўзда тутилмаган

	Бошқа хизматлар:

	8
	Банк картасини блоклаш/блокдан чиқариш
	Комиссиясиз

	9
	SMS-хабарнома хизматига уланиш
	Комиссиясиз

	Кредит карта бўйича шартлар:

	10
	Кредит тури
	Қайта тикланадиган

	11
	Кредит лимити миқдори, сўм
	30 000 000 гача

	12
	Фоиз ставкаси, йиллик
	35,99%

	13
	Муддати ўтган асосий қарз бўйича фоиз ставкаси
	Муддати ўтган қарз суммаси учун кунига 0,25%, лекин асосий қарз суммасининг 50% идан кўп бўлмаган миқдорда 

	14
	Муддати ўтган фоизлар бўйича фоиз ставкаси
	Комиссиясиз

	15
	Кредитни суғурталаш бўйича суғурта пули
	Бепул

	16
	Муддати, ойлар
	24


